
  Viðv. Rundskrivið um virksemi hjá musikknevndini 
Í skrivi dagfest 30. mai 2011 hevur Mentamálaráðið sent Kommunusamskipan Føroya uppskot til rundskriv um virksemi hjá musikknevndini til hoyringar. Í samráð við Mentamálaráðið er hoyringsfreistin ásett til 17 juni.

Sambært Mentamálaráðnum er uppskotið úrslit av, at Mentamálaráðið í samráð við Føroya Musikklærarafelag hevur endurskoða verandi rundskriv.

Kommunusamskipan Føroya vil enn einaferð átala, at Mentamálaráðið ikki tekur kommunurnar við í fyrireikandi arbeiðið av lógum, kunngerðum og rundskrivum, tá ið tað snýr seg um regulering  av økjum, ið kommunurnar fyri stóran part fíggja. Hetta kann undir ongum umstøðum góðtakast
Kommunusamskipan Føroya tekur als ikki undir við tí broyting av økisumboðan í musikknevndini, sum lagt verður upp til í nýggja rundskrivnum.  Kommunsamskipanin metir, at musikknevndin í dag hevur eina hóskandi økisumboðan og sær onga saklig grundgeving fyri, at til dømis Suðuroyggin, Sandoyggin, Norðoyggjar og Eysturoy ikki framhaldandi skulu hava sjálvstøðuga umboðan í nevndini.

Kommunusamskipan Føroya vil at enda nýta høvi til at heita á Mentamálaráðið um at byrja eina tilgongd at leggja musikkskúlan til kommunurnar at umsita, heldur enn at pjøssa um verandi skipan.   
[image: image1.emf]
Gunvá við Keldu 

Eyðun Christiansen

Formaður

Aðalskrivari

